
					एतत् पृष्ठम् परिष्कृतम् अस्ति
एकत्रिंशः पटलः॥
प्राणप्रतिष्ठानमनोविधानं
प्रवक्ष्यते संप्रति सर्वसिद्धयै ।
यस्मादृऽमी कथिता: प्रयोगा:
व्यर्थी भवेयुर्गतजीवकल्पाः ॥ १ ॥
प्रोक्त्वा पूर्वममुध्यशब्दमथ च प्राणा इह प्राणका-
स्तद्वजीव इह स्थितेति च तथा सर्वेन्द्रियाणीति च ।
भूयो वाङ्मनसावुदीर्य तदनु प्राणा इहायान्त्विति
स्वाहान्तं प्रजपेन्मनुं निशितधी: प्राणान्प्रतिष्ठापयेत् ।।
सृष्टिः सा जगतामनादिनिधना विश्वस्य चेष्टाकरी
प्राणाख्या प्रकृतिः क्रियामयवपुर्देवी परा देवता ।
तद्वद्वाङ्मनसी दृशं श्रुतिमथो घ्राणं च सप्राणकं
सैवेहागतयामयुक्सुखचिरं तिष्ठन्तु ठद्वन्द्वकम् ।
मन्त्रस्यास्य विधिर्हरिश्च हर इत्येते मुनित्वे स्थिता
श्छन्दस्त्वृग्यजुषी च सामकमथर्वेतीह च्छन्दांसि च ॥

		 ८ नवेम्बर् २०२० (तमे) दिनाङ्के १६:२४ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

